
				এই পৃষ্ঠাটোৰ বৈধকৰণ হৈছে
জুৰণি।
 



গুণাভিৰাম।


গুণৰ মুৰলীধাৰী গুণ-অভিৰাম ,

এৰাবাৰী অসমত গাই জাতি নাম,

নিস্তেজ, নিৰ্গুণী, নিৰ্জ্জু অসমীয়া চাই,

আগুৱালাঁ দুটি খোজ বাট দেখুৱাই।

তিতালাৱে ছাটি ধৰা এৰা-ঘৰ-ভেঁটি,

চিকনাই উলিয়ালাঁ পুৰণি কীৰিতি।

বুৰঞ্জীত আঁক পাৰি গণি পূৰ্ব্ব কাম,

নুমাব লগীয়া কত উদ্ধাৰিলা নাম;

‘অসম-বন্ধু’ চাকিটি ধৰি এটি হাতে,

দেশী ভাই হাত ধৰি উন্নতিৰ বাটে,

ধৰিসাঁ গহীন খোজ কৰি আলোচনা,

চকু-গজা হল ডেকা গুচি দিন-কণা।


গুণৰ নোলোৱা গুণ অগুণকাৰী জাতি

স্মৃতিতো এতিয়া নানে তৱ গুণ-ভাতি।







⸺০⸺




অসম আৰু বঙাল দেশ।


কোন্ সৰু কোন্ বৰ, দুই বাই-ভনী,

অসম বঙাল দুয়ো যুঁজে কাল গণি।

অসম যুক্তিৰ বলে বয়সত বৰ,

উঠন যেতিয়া তেওঁ, অস্থি বঙালৰ,

